PERUTUSAN PENGURUS BESAR

Assalamualaikum dan Salam Sejahtera,
Keluarga RAC yang saya kasihi,

Pertama sekali alhamdulillah, bersyukur kita ke hadrat Ilahi kerana kita telah diberikan
kesempatan untuk menjalani ibadah puasa pada bulan Ramadan yang penuh keberkatan.

Saya berdoa semoga segala amal ibadat kita sepanjang bulan ini diterima dan diredhai
oleh Allah S.W.T. dan berharap agar kita diberikan kesempatan sekali lagi untuk merasai
kenikmatan Ramadan pada tahun hadapan. Mudah-mudahan menjelang Syawal yang
mulia ini, menjadikan kita insan yang saling memaafkan.

Newsletter kali ini memaparkan aktiviti-aktiviti yang telah diadakan sepanjang bulan Mac
dan April 2022.

SESI TOWNHALL

Sempena Sesi Townhall Bil 1/2022 yang berlangsung
pada 22 April 2022, saya telah berkongsi amanat
kepada seluruh warga kerja RAC. Saya turut memberi
memberi penerangan mengenai pelaksanaan Badan
Berkanun Diasingkan Saraan dan Bebas (BBDSB) dan
keputusan isu-isu yang dipersetuji semasa Mesyuarat
Majlis Bersama Jabatan (MBJ).

AKTIVITI UNIT INTEGRITI DAN PEMATUHAN (UIP)
Taklimat Modul Pembudayaan Integriti telah diadakan bertujuan untuk memberi
pendedahan kepada semua warga kerja RAC mengenai tanggungjawab dan integriti
sebagai seorang penjawat awam sebagaimana yang digariskan di bawah Akta Badan-
Badan Berkanun (Tatatertib Dan Surcaj) 2000 [Akta 605].

Sesi taklimat tersebut yang diadakan secara
berkala telah disampaikan oleh Encik Nik
Massidee bin Nik Harun selaku Ketua UIP.
Dalam taklimat itu, beliau mengingatkan
kepada warga kerja RAC agar tidak
melanggar peraturan yang telah ditetapkan
dan melaksanakan amanah dan kuasa yang

diberi demi kepentingan umum.

PROGRAM RAMADAN

ROAD TO RAMADAN

Sempena kedatangan bulan Ramadan, Keluarga
RAC telah mengadakan Sesi Perkongsian Ilmu
bertajuk Road To Ramadan: Apa Persediaan Anda?
bersama Ustaz Mohammad Hafiz Bin Abdul Khodir.
Seterusnya Majlis Bacaan Yasin telah diadakan
dengan pimpinan En Mohd Ghazali Aman.

PROGRAM KASIH RAMADAN

Program Kasih Ramadan bersama Ahli Lembaga
Pengarah RAC telah diadakan di pejabat RAC dengan
penyerahan pek-pek berbuka puasa kepada seluruh
Keluarga RAC.

Majlis  yang julung kalinya diadakan ini
disempurnakan oleh Pengerusi Lembaga Pengarah
RAC, YBhg. Datuk Isham Ishak yang juga Ketua
Setiausaha Kementerian Pengangkutan Malaysia.

Pertubuhan Kebajikan Anak Yatim & Asnaf (Teratak Ummi),

Batu Caves

PROGRAM ZIARAH RAMADAN

Majlis penyerahan sumbangan berupa pek berbuka puasa, barangan
keperluan dapur dan wang tunai di bawah Program Ziarah Ramadan
1443H telah diadakan di empat buah rumah kebajikan terpilih seperti
berikut:

Secara peribadinya, setelah bertemu dengan golongan yang kurang
bernasib baik ini, saya merasakan kita semua harus lebih bersyukur
dengan rezeki dan nikmat yang Allah S.W.T kurniakan kepada kita.

Ini merupakan tahun kedua Program CSR ini diadakan bagi menzahirkan
rasa simpati dan prihatin daripada seluruh Keluarga RAC kepada
golongan yang kurang bernasib baik. InsyaAllah.

PROGRAM RAMADAN

PROGRAM KELAB SUKAN DAN KEBAJIKAN (KSKRAC)

KBagi meraikan kedatangan bulan Ramadan dan perayaan Aidilfitri yang akan disambut tidak lama lagi, KSKRAC telah mengagihkan 'buah
tangan' kepada ahli-ahlinya. Terima kasih kepada KSKRAC di atas inisiatif ini dan semoga ia dapat diteruskan pada masa akan datang.

Sementara itu, Unit Sumber Manusia telah meraikan 33 warga kerja RAC yang menyertai aktiviti Tadarus Al-Quran yang dilaksanakan
sepanjang bulan Ramadan. Sesi penyampaian cenderahati kepada peserta yang terlibat telah diadakan semasa sesi Townhall Bil 1/2022. yang
diadakan.

Wakil-wakil penerima cenderamata

LAWATAN KERJA KE LEMBAGA PELABUHAN JOHOR (LPJ)

Pada 15 Mac 2022, Lawatan Kerja Ke Lembaga Pelabuhan Johor (LPJ) telah
diadakan bagi mendapatkan taklimat dan penerangan mengenai pelaksanaan
Badan Berkanun Diasingkan Saraan dan Bebas (BBDSB) memandangkan LPJ telah
berjaya mendapatkan penarafan tersebut pada 1 Januari 2018.

Turut hadir YBhg. Dato' Dr. Amiruddin bin Muhamed, Ahli Lembaga Pengarah.
Delegasi RAC telah disambut oleh Pengurus Besar LPJ, Tuan Kamaruzaman bin Hj.
Munasir serta barisan Pengurusan Tertinggi LPJ.

Delegasi RAC turut dibawa melawat ke pusat kawalan pelabuhan iaitu Vessel
Traffic Management System (VTMS) dan Port Traffic Management System (PTMS)
Control Room serta sekitar kawasan pelabuhan.

KURSUS MICROSOFT EXCEL 2019 (INTERMEDIATE)

Seramai 30 warga kerja RAC telah mengikuti Kursus Microsoft Excel 2019
(Intermediate) yang diadakan pada 28 dan 29 Mac 2022. Penceramah Encik
Safuan bin Ibrahim dari OSI Technology Sdn. Bhd telah dijemput untuk
menyampaikan kursus tersebut yang bertujuan untuk meningkatkan pengetahuan
mengenai fungsi-fungsi yang ada dalam perisian Microsoft Excel agar dapat
dipraktikan warga kerja RAC dalam melaksanakan tugasan seharian.

MAJLIS MENANDATANGANI PERJANJIAN

PENGOPERASIAN PERKHIDMATAN LINTASAN RATA AWAM (LRA)

ANTARA PERBADANAN ASET KERETAPI (RAC) DAN KERETAPI TANAH MELAYU BERHAD (KTMB)

melintasai landasan kereta api.

Lintasan Rata Awam (LRA) merupakan salah satu elemen penting bagi memastikan
kelancaran operasi dan keselamatan penumpang serta pergerakan orang ramai yang
Buat masa ini, LRA masih aktif digunakan dalam
pengoperasian perkhidmatan kereta api bermula dari Stesen Keretapi Gemas di Negeri
Sembilan ke Stesen Keretapi Tumpat di Kelantan.

Melalui perjanjian yang telah dimuktamadkan ini, RAC telah bersetuju untuk melantik
KTMB untuk mengoperasi, menyelenggara dan menguruskan 48 buah LRA dengan kos
sebanyak RM4.4 juta setahun bermula Januari 2022 sehingga Disember 2022.

RETREAT KPI RAC 2022

Bagi memastikan penetapan sasaran hasil pendapatan sebanyak RM76.8 juta bagi tahun 2022 tercapai, satu sesi Retreat Key Performance
Indicator (KPI) RAC 2022 telah diadakan pada 16 Mac 2022 di Johor Bahru. Sesi ini yang dihadiri wakil daripada semua bahagian dan unit di
RAC diadakan bagi membolehkan perkongsian idea dan pelan tindakan dibuat agar Sasaran Petunjuk Prestasi Tahun 2022 yang telah
ditetapkan dapat dicapai dengan jayanya.

Bermula tahun ini, RAC akan melalui satu transformasi di mana pencapaian setiap kakitangannya akan dinilai melalui performance-based
organization. Seluruh warga kerja RAC perlu komited dan bertanggungjawab terhadap sasaran hasil yang telah ditetapkan dengan
memastikan objektif sasaran tersebut adalah jelas, matlamat yang boleh diukur dan standard perkhidmatan pelanggan yang cemerlang.

e

RAILWAY ASSETS CORPORATION
RETREAT KPI 202
16-180 MAC 2k
ODOURLETREE JOMDR

AN
,f
o
E g A,

AKTIVITI KUMERSIAL

Bahagian Komersil telah bergerak lebih proatif bagi meningkatkan hasil pendapatan RAC sepanjang bulan Mac dan April.
Antara aktiviti-aktiviti komersial adalah seperti berikut:

PROJEK INFRASTRUKTUR GENTIAN EON

Bahagian Komersial kini sedang memuktamatkan deraf Memorandum Perjanjian antara RAC dengan MyISP

Dot Com Sdn. Bhd bagi pembangunan rangkaian optik ekpres di sepanjang koridor kereta api. Melalui o
perjanjian ini, ia dapat memantapkan lagi infrastruktur fiber sedia ada iaitu dengan mewujudkan ‘Express g ||| ’ p
Optical Network’ (EON) sebagai tulang belakang gentian nasional baharu bagi memenuhi permintaan dan

menggalakkan pelaburan dalam ekonomi digital.

LAWATAN TAPAK

Beberapa aktiviti lawatan tapak dan perbincangan bersama pihak-pihak yang berminat untuk menyewa tanah hak milik RAC/rizab kereta
api bagi pelbagai tujuan sewa telah diadakan di beberapa lokasi.

Lawatan ke Wisma Kastam, Lawatan ke Bukit Seraya, Lawatan ke gudang kosong di Ipoh,
Pulau Pinang Pulau Pinang Perak

PENGGUNAAN SISTEM RAILS

Selaras dengan arahan Pihak Pengurusan RAC berkaitan
penggunaan Sistem RAILS sepenuhnya pada tahun 2022, satu
pasukan gerak kerja telah ditubuhkan bagi memastikan
penggunaan sistem RAILS dapat diakses dengan lancar tanpa
sebarang gangguan sama ada melibatkan dalaman ataupun
pelanggan RAC.

Melalui gerak kerja ini, bahagian ini telah berjaya memproses "a'““i'l"sf“““‘e“‘ﬂe"‘“

permohonan sewa dan tumpang lalu melalui RAILS dan dijangka

pembayaran sewa juga akan dibuat melalui sistem ini bermula Mei

2022.

PENYELESAIAN BANJIR MELALUI TAWARAN TUMPANG LALU
DI ATAS TANAH RIZAB KERETA API

Satu sesi perbincangan bersama Jabatan Pengairan dan Saliran (JPS) Negeri Perak yang diwakili oleh Puan Nang Jamilah Nik Omar, Ketua
Penolong Pengarah Kanan Bahagian Perkhidmatan Mekanikal dan Tenaga Nasional Berhad (TNB) telah diadakan pada 20 April 2022.
Pertemuan ini adalah bagi membincangkan tawaran tumpang lalu berkaitan kerja-kerja memasang 20 unit tiang dan kabel elektrik atas tanah
rizab kereta api di sebahagian Lot 533 di jalan masuk ke Stesen KTMB Tanjung Malim (KM302.75). Kebenaran ini bertujuan membantu pihak
JPS menyelesaikan masalah banjir yang seringkali berlaku di empat (4) buah kawasan iaitu di Kg. Ketoyong, Kg. Berop A, Kg. Berop B dan
Taman Seri Tanjung. Ini juga merupakan satu daripada projek kemasyarakatan yang dilaksanakan oleh RAC demi kesejahteraan dan
kebajikan orang awam.

PELUANG PERNIAGAAN DI STESEN KERETAPI KUALA LUMPUR

Delegasi RAC yang diketuai En. Mohd Farid Awang, Ketua Pegawai Kewangan
bersama-sama dengan kumpulan MyCreative Ventures, Yayasan Hasanah, Yayasan
CIMB, Yayasan HLA dan Wealthpier Berhad telah mengadakan lawatan ke Stesen
Keretapi Kuala Lumpur bagi meninjau peluang perniagaan, lokasi penganjuran
program kebudayaan dan menyewa tapak/premis di Stesen Keretapi Kuala Lumpur.

PROGRAM HARI USAHAWAN NEGARA (HUN) 2022

Selain daripada aktiviti komersial, salah satu inisiatif bagi pendedahan dan pengukuhan
jenama, RAC juga telah menyertai Program Hari Usahawan Negara (HUN) 2022 yang
dianjurkan oleh Dewan Perniagaan Usahawan Kecil Malaysia (DPUKM) bagi tujuan
mempromosi dan menawarkan kiosk dan kaunter mudah alih (pushcart) yang terletak di
stesen-stesen kereta api kepada para usahawan yang turut serta dalam program ini. A

LAWATAN KERJA

Pada 30 Mac 2022, saya telah mengikuti lawatan kerja ke Stesen Keretapi Layang-layang bersama-sama Timbalan Ketua Setiausaha
(Pengurusan), YBhg. Dato' Razali Bin Mohamad dan Pengarah Projek SIPP-YTL JV, Datuk Seri Azmi Abdul Aziz.

Lawatan tapak ini bertujuan untuk meninjau keadaan stesen kereta api dan jambatan Layang-Layang sedia ada di mana kedua-dua struktur
tersebut merupakan struktur yang dipohon oleh pihak YB Simpang Renggam, YB Dr. Maszlee bin Malik untuk dikekalkan.

Sehubungan dengan itu, pihak YB Dr Maszlee telah dipohon untuk mengemukakan maklum balas dalam tempoh 14 hari berhubung
tanggungjawab penyelenggaraan dan lain-lain isu yang berkaitan pengekalan stesen dan jambatan tersebut.

Pada 7 April 2022, saya telah mengadakan kunjungan hormat ke atas Ketua Pengarah Unit
Pemodenan Tadbiran dan Perancangan Pengurusan Malaysia (MAMPU) YBhg. Datuk Seri Dr. Yusof
bin Ismail di pejabatnya. Pada sesi ini kedua-dua belah pihak telah berkongsi pengalaman serta
kepakaran dalam Teknologi Komunikasi dan Maklumat (ICT) dan pemodenan perkhidmatan yang
dapat memberi faedah kepada peningkatan pengurusan organisasi masing-masing. Dalam era
kemajuan dan kecanggihan ICT hari ini, RAC tidak ketinggalan dalam mengaplikasikan pelbagai
penggunaan sistem dalam talian bagi memastikan pengurusan maklumat yang lebih cepat dan

cekap.

Seterusnya, kunjungan hormat ke atas Setiausaha Kerajaan Negeri Sembilan, YB Dato' Dr. Razali Bin
Ab Malik di Wisma Negeri, Seremban telah diadakan pada 31 Mac 2022 bertujuan untuk
membincangkan perkara-perkara berkaitan RAC & Kerajaan Negeri. Antaranya melibatkan Cadangan
Pewartaan & Pemberimilikan Tanah Rizab Kereta Api milik RAC di negeri tersebut.

K m YW @' @RAILWAYASSETSCORPORATION RAILS 2022/3




PENUTUP

Saya percaya ramai yang mengambil kesempatan untuk pulang ke kampung halaman bagi menyambut Hari Raya bersama keluarga tercinta
setelah dua tahun kita terpaksa 'berkorban' melupakan kemeriahan Aidilfitri akibat pandemik COVID-19.

Bagi memastikan perjalanan anda lancar dan selamat, saya menyeru agar pemeriksaan rapi dapat dibuat ke atas kenderaan tuan/puan bagi
memastikan keselamatan anda di sepanjang perjalanan. Saya juga mengingatkan agar semua suis elektrik dan lampu sama ada di pejabat dan di
rumah dipadamkan agar keselamatan kediaman dan tempat kerja kita terpelihara.

Dikesempatan ini saya dan seluruh keluarga RAC mengucapkan Selamat Hari Raya Aidilfitri, maaf zahir dan batin kepada pihak pengurusan
Kementerian Pengangkutan Malaysia, jabatan dan agensi, para pemegang taruh, pelanggan-pelanggan RAC dan tuan/puan yang saya kasihi.

Saya menyusun sepuluh jari memohon kemaafan sekiranya saya ada terlanjur kata, terkasar bahasa, terlajak perbuatan yang menyinggung hati
mana-mana pihak. Semoga ikatan ukhwah kekal erat terjalin.
Saya akhiri kata-kata saya kali ini dengan serangkap pantun:

Cahaya Ramadan beransur pergi,
Syawal menjelma di Aidilfitri,
Bersama kita menyusun jari.
Mohon maaf kekhilafan diri.

Sekian.
Wassalam,

e

ADAM BIN ABU HANIPAH
PENGURUS BESAR RAC

